
En sia lasta romano,
Susanna Tamaro imagas trovi kajeron de poeziaĵoj verkitaj de sia fratino.
"Mi ne estas floro,
oferanta en printempo siajn kolorojn al la suno.
Mi neniam floro fariĝos,
ĉar mia spirito similas al la herbo,
verda fadeno kiel la aliaj,
alta kiel la aliaj,
kiu klinas la kapon 
kiam alvenas la unua frosto de la vintro".

Ankaŭ ni esperantistoj estas humilaĵo;
tamen nia fadeno estas arĝenta, aŭ, pli bone, ora;
ni estas fadeno perlita de la roso de niaj idealoj;
ni estas malgrandaĵo, kiu, tamen,
brilas meze de pluraj herbaĉoj kaj dornoj formantaj la subarbejo de nia civileco.

La homaro bezonas nian ereton
de entuziasmo,
de koreco,
de rideto,
de viveco,
de ironio!

Nia noto utilas por la simfonio;
alie la partituro mankus je dieco
kaj la muziko ne povus esti solena kaj festa;
aŭ, se vi preferas,
ni estas ia sekundo antaŭanta
la eliron de la aŭroro, sen kiu la aŭroro ekaperas pala kaj dubema.

Ni havas ion por diri al ĉi mondo.
Ni efektiviĝas la belecon de la universala amo,
de esti granda senlima familio,
de interparoli per ununura sama lingvo
kun ĉiuj popoloj,


nacioj,


gentoj.

Ĉi tio estas utopio;  sed kiom da utopioj transformis la mondon!!!

Nia lingvo similas al kordo de violono per kiu ni povas ludi la saman kanton de la paco,


de la kompreno,


de la komuniko.

Plenigu ni la mondon per nia ludo kuraĝe,


forte,


persvade.

Centjarfesto estas spegulo kiu konservas la vizaĝojn,


la agadojn,


la realigojn,


la preĝojn,


de tre multaj niaj samideanoj.

Ĉi tion ni volas memori en ĉi tiu Eŭkaristio.

Mirinda por ni, fariĝas la ekzemplo de Zamenhof, kiu rezignis sian honorarion, ĉar li ne sukcesis resanigi iun malsanulon.

Kiom da kuracistoj hodiaŭ farus tiamaniere?

Ni surpriziĝas, legante ke la juĝisto Paolo Borsellino, prenante sian salajron, sin demandis:
"Ĉu ĝin mi gajnis?"

Ni vivas en la sulko de honesteco
strekita de niaj samideanoj.

Al mi ŝajnas tre bele diri ĉi tion en la festo de Jesuo Kristo reĝo de la ĉielo kaj de la tero,
reĝo kiu donis sian vivon por la vero,
por la savo de la homoj,
reĝo kiu servis ĉiujn,
kiu rigardigas al la estonto kun konfido kaj espero.
Jesuo oferas al ni ĝojon,


feliĉon;
li estas la Sinjoro de la vivo,
li estas ĉio kio al ni sufiĉas,
li estas tiu kiu priradias niajn vizaĝojn.

Ni ofte uzas niajn komunajn kategoriojn;
tiamaniere la parolado banaliĝas.
Jesuo ponas la paroladon en la perspektivon de la miraklo,

de la ebleco,

de la grandaĵoj.

Ne lasu vian barketon en la golfeto de la insulo feliĉa.

Vi estas civitano de la ĉielo kaj de la tero:
montru viajn kapablojn,
gravuru pozitive.

Ne por disvastigi unu lingvon ni agadas, sed por ke la homoj komprenu tion kion la lingvo signifas.

La lingvo estas io mistera:
 
kunigas

aŭ disigas.
Memoru la Babelturon

aŭ la Pentekoston.

La lingvo estas ilo de komuniko
en ĝia duobla signifo:

cum moenia
aŭ

cum munus.

Ĝi povas esti la muro kiu ĉirkaŭas urbon por ĝin defendi
aŭ donaco de sia propra amo,


de siaj propraj sentoj.

La celebrado de la centjarfesto pelas nin rigardi al nia identeco,

kultura,

morala,

koncerne la valoroj kiujn ni vivas


kaj kiujn ni volus komuniki.

Ni similas al la fiŝo kiu svingiĝas ĝis la fonto de la rivero.

La fido klopodas peli nin en la realan vivon, ĝis destino pli granda ol ni,
ĝis la savo

kaj la kono
pli granda
kaj pli bela
ol tiu en kiu ni estas.

Laŭ Jonesco ni vivas en la civileco de la absurdo:
ni interparolas,
ni interparolas multe,


ĉiam,
kaj ne komprenas unu la alian.

En unu el siaj poeziaĵoj Goethe pentras la sentojn de tiuj kiuj ĉeestas en la festo de Bingen.
Tiuj kiuj ne havas dezirojn estas malgajaj.

Laboru por ekfajrigi

kaj stimuli

la dezirojn.

Estas bele halti sur la balancilo kiu staras en niaj ĝardenoj
kaj sur kiu ni luliĝas dum ni ne scias kion fari.

Ne ni laciĝu.

Laŭ la fabeloj, kiam iu plonĝas en la profundon de la hondoj eniras en la reĝan palacon de la akvo-reĝidino, kiu al li donas juvelujon plenplenan de juveloj.

Kial ne alfronti ĉi aventuron?

Ĉu ni povas ne memori tion kion niaj prauloj faris por igi la mondon pli bela,

pli unuigita,

pli justa
pere de la universala lingvo?

Ĉu eble ne estas ankaŭ ĉi tia maniero
ia aspekto de evangelizado?

La tempo briligos la blankŝtoneton kiun ni ĵetas sur la homa vojeto.

Kaj... se... multaj estus... la blankŝtonetoj?

